
ՀՀ կառավարության և ԳԴՀ կառավարության միջև հայտագրերի փոխանակման ձևով կնքվող Տեխնիկական համագործակցության մասին համաձայնագրի նախագծի վերաբերյալ շահագրգիռ մարմինների առարկությունների և առաջարկությունների

	1. ՀՀ ֆինանսների նախարարություն
	05.06.2025թ․

	
	N 01/5-2/12100-2025

	1․ Նախագծի 6-րդ կետի համաձայն՝ ՀՀ կառավարությունը կատարող կազմակերպություններին ազատում է բոլոր տեսակի ուղղակի հարկերից, որոնք Հայաստանի Հանրապետությունում ծագում են 1-ին կետում նշված ծրագրերի կամ 3-րդ կետում նշված կատարողականի, անհրաժեշտության դեպքում նաև ֆինանսական պայմանագրերի կնքման և կատարման համատեքստում։
	Վերոգրյալի կապակցությամբ հայտնում ենք, որ ՀՀ կառավարության 2004 թվականի փետրվարի 26-ի թիվ 256-Ն որոշման (կիրառվում է նաև 1998 թվականի հուլիսի 27-ի «Տեխնիկական համագործակցության մասին» համաձայնագրով նախատեսված արտոնությունների կիրառության նպատակով) հավելվածի 9-րդ կետի 2-րդ և 3-րդ ենթակետով սահմանված է, որ ՀՀ ռեզիդենտներին եկամուտ վճարող անձը պարտավոր է եկամուտ վճարելիս եկամտի վճարման աղբյուրի մոտ եկամտային հարկը հաշվարկել, պահել (գանձել) և ՀՀ օրենսդրությամբ սահմանված կարգով վճարել ՀՀ պետական բյուջե, իսկ այն դեպքում, երբ ՀՀ ռեզիդենտ ֆիզիկական անձանց կողմից ստացման ենթակա (պասիվ եկամուտների և (կամ) քաղաքացիաիրավական պայմանագրերի շրջանակներում ստացված) եկամուտներից վճարման աղբյուրի մոտ հարկի պահում (գանձում) չի իրականացվել, ապա նշված ֆիզիկական անձինք եկամտային հարկի գծով պարտավորությունները կատարում են «Եկամտային հարկի մասին» ՀՀ օրենքով սահմանված ընդհանուր կարգով:
	Հաշվի առնելով վերոգրյալը, ինչպես նաև հստակություն ապահովելու նպատակով՝ Նախագծի 6-րդ կետում առաջարկում ենք «ուղղակի հարկերից,» բառերից հետո լրացնել հետևյալ բառերը՝ ցբացառությամբ ՀՀ ռեզիդենտ ֆիզիկական անձանց վճարվող եկամուտներից գանձվող հարկերից, որոնց գանձման համար կիրառվում է Հայաստանի Հանրապետության ներքին օրենսդրությունը,»։	

	Չի ընդունվել, քանի որ
ՀՀ կառավարության 2004 թվականի փետրվարի 26-ի թիվ 256-Ն որոշումը չի կիրառվում  1998 թվականի հուլիսի 27-ի «Տեխնիկական համագործակցության մասին» համաձայնագրի վրա, մինչդեռ վերջինիս վրա տարածվում է ՀՀ կառավարության՝ 2006թ․ հուլիսի 13-ի 
N 1091 որոշման՝ 2-րդ հոդվածի 8-րդ կետի 
գ) ենթակետը՝ որով սահմանվում է՝  որ Հայաստանի Հանրապետության ռեզիդենտների ստացած եկամուտները ներառվում են նրանց համախառն եկամտի կազմում, և դրանց մասով շահութահարկի պարտավորությունները որոշվում են «Շահութահարկի մասին» Հայաստանի Հանրապետության օրենքով սահմանված ընդհանուր կարգով:


	Միաժամանակ, վերոնշյալ դիտարկման կիրառության նպատակով առաջարկում ենք նաև այլընտրանքային մոտեցում, մասնավորապես․
Հաշվի առնելով, որ Նախագծի նախաբանում նշված է, որ այն բխում է 1998 թվականի հուլիսի 27-ի «Տեխնիկական համագործակցության մասին» համաձայնագրից՝ առաջարկում ենք Նախագծում հարկային արտոնություններին վերաբերող դրույթների փոխարեն սահմանել, որ վերոնշյալ համաձայնագրով սահմանված հարկային արտոնությունները կիրառելի են նաև Նախագծով նախատեսված ծրագրերի իրականացման համար։
	Չի ընդունվել, քանի որ «Հայաստանի Հանրապետության՝ Եվրասիական Տնտեսական Միության մասին» 2014 թվականի մայիսի 29-ի պայմանագրին միանալու մասին»  պայմանագրի  3-րդ հավելվածի 41-րդ կետի 1-ին ենթակետի համաձայն՝   Հայաստանի Հանրապետության կողմից տրամադրված՝ ներմուծման մաքսատուրքերի վճարման արտոնությունները կիրառվում են՝ Հայաստանի Հանրապետության այն միջազգային պայմանագրերի շրջանակներում, որոնք կնքվել են մինչև 2015 թվականի հունվարի 1-ը (այդ թվում՝ այդ միջազգային պայմանագրերի շրջանակներում իրականացվող ծրագրերի՝ 2015 թվականի հունվարի 1-ից հետո իրագործման դեպքում)` նշված միջազգային պայմանագրերին համապատասխան։

		2․ Հիմք ընդունելով ՀՀ-ում Գերմանիայի Դաշնային Հանրապետության դեսպանության ներկայացուցիչների հետ աշխատանքային քննարկումնենրի արդյունքները, այն է՝ Նախագծով նախատեսված 15 600 000 եվրո գումարը տրամադրվելու է ամբողջությամբ որպես դրամաշնորհ ուղղակիորեն «Գերմանական միջազգային համագործակցության ընկերության» («GIZ») միջոցով՝ հայտնում ենք, որ «Հայաստանի Հանրապետության կառավարության և Գերմանիայի Դաշ¬նային Հանրապետության կառավարության միջև տեխնիկական համագործակցության մասին» համաձայնագրի նախագծով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:


	Ընդունվել է

	2․ ՀՀ ֆինանսների նախարարություն
	24․09․2025թ․

	
	N /04/5-2/21395-2025

	Հայաստանի Հանրապետության կառավարության և Գերմանիայի Դաշնային Հանրապետության կառավարության միջև հայտագրերի փոխանակման ձևով կնքվող Տեխնիկական համագործակցության մասին համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է

	3.  ՀՀ արդարադատության նախարարություն
	29.05.2025թ․

	
	N /14,2,2,3/23217-2025
N //23627-2024

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն Նախագծի մի շարք դրույթներ հակասում են Հայաստանի Հանրապետության օրենսդրությանը։
Մասնավորապես Նախագծի 6-րդ կետի համաձայն՝ Հայաստանի Հանրապետության Կառավարությունը կատարող կազմակերպություններին ազատում է բոլոր տեսակի ուղղակի հարկերից, որոնք Հայաստանի Հանրապետությունում ծագում են 1-ին կետում նշված ծրագրերի կամ 3-րդ կետում նշված կատարողական, անհրաժեշտության դեպքում նաև՝ ֆինանսական պայմանագրերի կնքման և կատարման համատեքստում։ 
Նախագծի 7-րդ կետի համաձայն՝ Հայաստանի Հանրապետության Կառավարությունը Գերմանիայի Դաշնային Հանրապետության կառավարության անունից ներմուծված ապրանքները, այդ թվում՝ սարքերն ու ավտոմեքենաները, ազատում է բոլոր տեսակի ներմուծման և արտահանման տուրքերից, նավահանգստային և պահեստային վճարներից, ինչպես նաև բոլոր մյուս պետական տուրքերից և երաշխավորում է դրանց անհետաձգելի բացթողումը։ 
Նախագծի 8-րդ կետով ՀՀ Կառավարությունը պարտավորվում է Նախագծի 1-ին կետում նշված ծրագրերի համատեքստում գերմանական կատարող կազմակերպությունների ձեռքբերված ապրանքները և ընդունած ծառայություններն ազատել շրջանառության հարկերից կամ նմանատիպ ոչ ուղղակի հարկերից, որոնք ենթակա են վճարման Հայաստանի Հանրապետությունում։ Ազատումը կարող է տեղի ունենալ հատուցման կամ այդ հարկերից ազատման միջոցով։
Վերոնշյալ դրույթները հակասում են Հայաստանի Հանրապետության Հարկային օրենսգրքի 19-րդ հոդվածի 3-րդ մասին, որի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով, բացառությամբ սույն հոդվածի 3.1-ին մասով սահմանված դեպքի (անհաղթահարելի ուժ)։  
	Ընդունվել է մասամբ, քանի որ 2018թ․մարտի 23-ի «Միջազգային պայմանագրերի մասին» ՀՀ օրենքի 3-րդ հոդվածի 3-րդ կետի համաձայն՝  Հայաստանի Հանրապետության վավերացրած միջազգային պայմանագրերի և Հայաստանի Հանրապետության օրենքների նորմերի միջև հակասության դեպքում կիրառվում են վավերացված միջազգային պայմանագրերի նորմերը:

Միաժամանակ, ՀՀ հարկային օրենսգրքի 2-րդ հոդվածի 1-ին մասի համաձայն՝ Հայաստանի Հանրապետությունում հարկային հարաբերությունները կարգավորվում են Հայաստանի Հանրապետության Սահմանադրությամբ, Հայաստանի Հանրապետության վավերացված միջազգային պայմանագրերով, Օրենսգրքով, վճարների վերաբերյալ Հայաստանի Հանրապետության օրենքներով, դրանց հիման վրա և դրանց իրականացումն ապահովելու նպատակով ընդունված ենթաօրենսդրական նորմատիվ իրավական ակտերով, ինչպես նաև սույն հոդվածի 3-րդ մասի 1-6-րդ կետերում նշված իրավական ակտերով։ Սույն դրույթը նույնպես փաստում է, որ հարկային կարգավորումները կարող են սահմանվել բացառապես օրենքով և/կամ վավերացման ընթացակարգով ուժի մեջ մտած ՀՀ համաձայնագրերով։ 

	Նախագծի 6-րդ և 7-րդ կետերը ենթադրում են նաև մաքսային արտոնությունների տրամադրում։ 
Հայաստանի Հանրապետությունում, Եվրասիական Տնտեսական Միության անդամակցությամբ պայմանավորված, կիրառվում են ԵԱՏՄ մաքսային կարգավորումները։ Համաձայն «Մաքսային կարգավորման մասին» օրենքի 36-րդ հոդվածի 6-րդ մասի՝ ներմուծման մաքսատուրքի վճարումից ազատելու կամ ներմուծման մաքսատուրքի դրույքաչափը նվազեցնելու ձևով սակագնային արտոնությունները սահմանվում են Միության մասին պայմանագրի 6-րդ հավելվածին համապատասխան:
Եվրասիական Տնտեսական Միության մասին պայմանագրի 6-րդ հավելվածի 3-րդ կետի 6-րդ ենթակետով սահմանվում է հետևյալը.
 «Ներմուծման մաքսատուրքի վճարումից ազատելու հնարավորություն նախատեսող սակագնային արտոնությունները տրվում են երրորդ երկրներից Միության մաքսային տարածք ներմուծվող (ներմուծված) հետևյալ ապրանքների դեպքում՝ ... 6) երրորդ երկրների, միջազգային կազմակերպությունների, կառավարությունների գծով բարեգործական նպատակներով ներմուծվող և (կամ) անդամ պետությունների օրենսդրություններին համապատասխան որպես անհատույց օգնություն (աջակցություն), այդ թվում՝ տեխնիկական օգնություն (աջակցություն) ճանաչվող ապրանքներ, բացի ենթաակցիզային ապրանքներից (բացառությամբ թեթև մարդատար մեքենաների, որոնք հատուկ նախատեսված են բժշկական նպատակների համար)։
Վերոգրյալի հիման վրա, ինչպես նաև հաշվի առնելով Նախագծի 6-րդ և 7-րդ կետերում նշված ներմուծվող ապրանքների և ներմուծման նպատակների անորոշ շրջանակը, սույն դրույթները հակասում են Հայաստանի Հանրապետությունում գործող մաքսային կարգավորումներին։   
	Չի ընդունվել, քանի որ «Հայաստանի Հանրապետության՝ Եվրասիական Տնտեսական Միության մասին» 2014 թվականի մայիսի 29-ի պայմանագրին միանալու մասին»  պայմանագրի  3-րդ հավելվածի 41-րդ կետի 1-ին ենթակետի համաձայն՝   Հայաստանի Հանրապետության կողմից տրամադրված՝ ներմուծման մաքսատուրքերի վճարման արտոնությունները կիրառվում են՝ Հայաստանի Հանրապետության այն միջազգային պայմանագրերի շրջանակներում, որոնք կնքվել են մինչև 2015 թվականի հունվարի 1-ը (այդ թվում՝ այդ միջազգային պայմանագրերի շրջանակներում իրականացվող ծրագրերի՝ 2015 թվականի հունվարի 1-ից հետո իրագործման դեպքում)` նշված միջազգային պայմանագրերին համապատասխան։

	Ելնելով վերոգրյալից՝ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է

	4.  ՀՀ տարածքային կառավարման և ենթակառուցվածքների նախարարություն
	05.06.2024թ․

	
	N ԳՍ//17990-2024

	«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև տեխնիկական համագործակցության մասին» համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է

	5.  ՀՀ արտաքին գործերի նախարարություն
	05.06.2025թ․

	
	N 1111/29156-25

	Նախագծի 7-րդ կետով նախատեսվում է, որ  Նյութեր, սարքավորումներ կամ ապրանքներ հասկացությունները ներառում են նաև սարքերը և ավտոմեքենաները: Այս կապակցությամբ տեղեկացնում ենք, որ Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 1998թ․ հուլիսի 27-ին կնքված «Տեխնիկական համագործակցության մասին» համաձայնագրում չկա նման ձևակերպում: Հաշվի առնելով, որ Նախագիծը հանդիսանում է «Տեխնիկական համագործակցության մասին» համաձայնագրի շրջանակում կնքվող փաստաթուղթ՝ առաջարկում ենք  Նախագծից հանել վերոնշյալ դրույթը:
	Ընդունվել է

	6.  ՀՀ պետական եկամուտների կոմիտե
	09.06.2025թ․

	
	N /5-3/36179-2025

	ՊԵԿ 13․09․2024թ․ թիվ 01/5-3/58412-2024 գրությամբ` առաջարկելով խմբագրել Նախագծի 7-րդ կետը՝ ընդգծելով նաև, որ արտոնությունը կիրառվում է ԵԱՏՄ շրջանակներում ՀՀ ստանձնած պարտավորություններին չհակասող մասով: Այս առնչությամբ կարևորում ենք նաև ՀՀ ֆինանսների և ՀՀ արդարադատության նախարարությունների դիրքորոշումները։
	Չի ընդունվել, քանի որ «Հայաստանի Հանրապետության՝ Եվրասիական Տնտեսական Միության մասին» 2014 թվականի մայիսի 29-ի պայմանագրին միանալու մասին»  պայմանագրի  3-րդ հավելվածի 41-րդ կետի 1-ին ենթակետի համաձայն՝   Հայաստանի Հանրապետության կողմից տրամադրված՝ ներմուծման մաքսատուրքերի վճարման արտոնությունները կիրառվում են՝ Հայաստանի Հանրապետության այն միջազգային պայմանագրերի շրջանակներում, որոնք կնքվել են մինչև 2015 թվականի հունվարի 1-ը (այդ թվում՝ այդ միջազգային պայմանագրերի շրջանակներում իրականացվող ծրագրերի՝ 2015 թվականի հունվարի 1-ից հետո իրագործման դեպքում)` նշված միջազգային պայմանագրերին համապատասխան։

	Միաժամանակ, Նախագծի 7-րդ կետի խմբագրությամբ կիրառված է «ապամաքսավորում» եզրույթը, որը մաքսային օրենսդրությամբ նախատեսված չէ, իսկ «օդակայանի կողմից գանձվող վճար», «պահեստավորման տուրքերից ազատում» ձևակերպումները հասկանալի չեն։ Նշված կետում նախատեսված է նաև, որ «նյութեր, սարքավորումներ կամ ապրանքներ» հասկացությունները ներառում են նաև սարքերը և ավտոմեքենաները, որի անհրաժեշտությունը ևս, մեր կարծիքով, չկա, քանի որ «ապրանքներ» կատեգորիայի մեջ թվարկվածները ներառվում են։ Հաշվի առնելով վերը նշվածը՝ առաջարկում ենք վերանայել նշված կետի հայերեն թարգմանությունը։
	Ընդունվել է մասամբ, քանի որ 2018թ․մարտի 23-ի «Միջազգային պայմանագրերի մասին» ՀՀ օրենքի 3-րդ հոդվածի 3-րդ կետի համաձայն՝  Հայաստանի Հանրապետության վավերացրած միջազգային պայմանագրերի և Հայաստանի Հանրապետության օրենքների նորմերի միջև հակասության դեպքում կիրառվում են վավերացված միջազգային պայմանագրերի նորմերը:
Նշված ձևակեպումները ներկայացված են «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև տեխնիկական համագործակցության մասին» 1998 թվականի հուլիսի  27-ի համաձայնագրի 3-րդ հոդվածի 2-րդ մասով։

	
	




